IZA NO HO NAMANAY
1) Iza no namanay (in-3)
Hamakivaky rony ala

Irony ala misy jala

Nefa ny andro  mamanala

Iza no namay

Ho namanay (in-2)

Iza no ho namanay

2) Izahay handeha koa ( in-3)

Hamakivaky irony ala

Irony ala misy jala

Nefa ny andro mamanala

Izahay handeha koa

Izahay, izahay

Izahay handeha koa

3) Iza no ho namanay  (in-3)
Hamakivaky renirano

Rano misy hazandrano

Hazandrano vorondrano

Nefa zahatra ahi-drano

Iza no ho namanay

4) Izahay handeha koa (in-3)
Hamakivaky renirano

.........................................

5) Iza no ho namanay?

Hitety i Madagasikara

Gasikara lova tsara

Ho an’ny zanaka amam-para

Nefa tsy voazarazara

Iza no ho namanay

Ho namanay ho namanay

Iza no ho namanay

6)Izahay handeha koa

Hitety i Madagasikara

......................................

MILA AINA IANAO RY TANY

1) Mila aina ianao ry tany
Aina mena toa anao
Aina mety ny ho lany
Mba hiteraka hery vao
Ref: Njao mafana re ny rako
Misy hery ao anatiko ao
Tily aho no miteny
Ka lazao izay hafatrao ry Madagasikara nosiko
Apetrao fa hovitaiko hatramin’ny fara-fofonaiko

2) Aina tena mahajoro,
Tsy matahotra ny ho faty
Tsy midify horohoro
Aina velona ao anaty

Ref: Njao….
TILY ANIE AHO KA JEJO
Tily anie aho ka jejo(2)
Tily anie aho ka tsy mifendro(2)
Na ho mora na ho sarotr aaa
Izahay ts matahotre!!!(tsy matahotre ‘zahay e)

tabataba vao maraina(2)
no mba solon-tsafosafo(2)
tapa-mofo kely mainaaaa
no mba solon-tsakafo(2)
ANDALA-MAZAVA

Andala-mazava ny andro vao maraina soa,
manainga ny hirako aho.
Andala-mazava lasa isika mandrosoa,
venteso ny hira hanako.

Andala-mandoro feno hafanana be,
manainga ny hirako aho.
Andala-mandoro iafiho andao ry ise,
venteso ny hira hanako.

Andalana maizina ny kintana tsy eo,
manainga ny hirako aho.
Andalana maizina enjano izany feo,
venteso ny hira hanako.

Na aiza na aiza nonalehantsika hatrizao,
manainga ny hirako aho.
Na ho aiza ny dià hitety izao tontonlo izao,
venteso ny hira hanako
TILY IZAHAY KA MILALAO

Tily izahay ka milalao (Ka milalao) – Bis
Tily re, tily re, tily re, tily re,
Tily izahay ka milalao.
Fifaliana ao anaty ao (ao anaty ao) – Bis
Fifaliana (in-3) ha, ha, ha, ha!
Lasa hehy dia hitanao.
Tanana no ampiasao (ampiasao) – Bis
(***Mitehaka***)

Paika izany ka ahoana hianao?

Ny sioka indray no andeha hatao (no andeha hatao) – Bis
(***Misioka***)
Sioka Tily tsarovinao!
Dihy izao no anampio (no anampio) – Bis
(***Mandihy arahin-damako***)
Dihy Tily ka itsikio!

Doladola no andeha hatao (no andeha hatao) – Bis

Doladola (in-4 ***sady midoladola)
Doladolan’ny tily izao!
FIAINAM-PIFALIANA
1.Fiainam-pifaliana, ao anaty fitsikana 
mampikorina ny andronay 
Fa hehy lalan-dava sy hira ao am-bava 
No mapisava ny sentonay 
Ny tily mantsy dia mirakitra ao anaty 
Fo haravoana, Fo tia dia tia
Izahao, ka tsapao
Fa ny tena itempoany 
Sy andaniany fotoany 
Asa soa fifaliana fiadanam-po

2.Na oram-batravatra no mamely tsy miantra 
Dia tsy handratra ny tsikinay 
Hainandro be mandoro 
Ao an-dala- mahatoro 
Tsy hampikoro ny hehinay 
Ny tily mantsy dia mirakitra ao anaty 
Fo haravoana, Fo tia dia tia
Izahao, ka tsapao
Fa ny tena itempoany 
Sy andaniany fotoany 
Asa soa fifaliana fiadanam-po
NDEH’HO AIZA IANAREO

1.‘Ndeh’ho aiza ianareo,
No faly, miramirana sy mailamailaka?
Lazao!
Ho any an-tsah’izahay,
Hilalao, hilalao, hilalao, hilalao, hilalao, reroy
Koa andeha ry zareo hiaraka aminay
Ho finaritra tokoa ianareo reroy

2.Mba tantarao anay
Izay atao ao an-dasy ao no mahafinaritra?
Lazao!
Hilalao izahay, mikorana koa
Kojakoja trano bongo no atao reroy
Koa andeha ry zareo hiaraka aminay
Ho finaritra tokoa ianareo reroy.
Hiran’ny FKA

1.
Tompo tia ô mihainoa
Izao fivavakay mitalaho
Ny fanahinay hamasino
Ho tonga namanao.

2.
Tompo tia ô mijere
Ieto zanakoa marobe
Ny Fanahinao mamonje
Anay mpanomponao.
ZAY HERIN-TSAINA SY NY FO
‘Zay herin-tsaina sy ny fo

Ho lanina avokoa

Ho enti-miasa hanasoa

Sy hampandroso koa

Fa lova tamin-drazanay

Ho tiavinay mandrakizay

Ty Nosy maminay ity (bis)

Madagaskar malalan’ny fo

‘Zay asa imasoanay

Sy ‘zay rehetra hay

Hikendren-java-tsoa iray

Ny tanindrazanay

Zao Malagasy rehetra izao

Ny handrosoany no hatao

Ho fonjam-bonihitray (bis)

Madagaskar malalan’ny fo

Ry Andriamanita ô, tahio

Madagaskaranay

Zay handrosoany mba ampio

Ho fiadananay

Ny Mlagasy anie ho tia

Anao ka mba hifankatia

Ho herin’ain’ny Nosinay (bis)

Madagaskar malalan’ny fo.

HE TAZANAY MITSIKY ERY
=A= (1)
He tazanay mitsiky ery
Ny andro ho avy mankaty
Miainga izahay hitsena ny ho avinay
Ka velonkira ny fonay

=B= (2)
La la la la la la la la herin-tsaina,
Fo tena tia no tokin’aina
Fandavan-tena notefena
Ho enti-manompo firenena
Ny malagasy manatena
Fiainan-tsambatra omen’ny
Fo tanora anay

=D= (3)
Avia avia avia avia ry andro ho avinay
Avia hiara-dia
Avia, avia, avia, avia fa vonona izahay

Fanamariana: Famindrana, mifanejika telo.
HO MAHATOKY
1.Ho mahatoky hatramin’ny fahafatesana
Hanompo an’Andriamanitra Tompo
Hiasa ho an’ny tanindrazana
Ary ny namana satria
Izay no fanekena
Masin’amiko doria doria

2.Ireo lalàna Tily’zay hiainako,
Manefy ahy ho vonona tokoa
Hiatrika ny zavatra miseho
Fa tsy hihemotra satria
Izay no ten’ilain’ny
Firenena maiko ity.

INDRO FA HARIVA

1.Indro fa hariva
Ny masoandro mody izao
Haizina mangina
Monina eto an-dasinay

Isan'andininy
Tompo ô, jereo
Izahay jereo
Ireo anjelinao
Ho hirainao izao
Iari-tory eto
Iambina ny lasinay

2.Torimaso mamy
No irin'ny fo izao
Nofy soa ho tamy
Mandrotsirotsy izao
IZA NO HANOLO-TENA

Iza no hanolo-tena?
Iza no hirahina?
Ka hanaiky tsy terena
Ny baiko ‘zay arahina
Ho mpanompo ho fanasina fanilo
Ka tsy handrarak’ilo
Iza no vonona hatrany hatrany
Hanaiky ny Tompo hanompo ka sahy
Ho vavolom-belona

2.
Ho amin’ny asa fanompoana
Tsy mba mila tambiny
Ho amin’ny fampandrosoana
Ny tany tena maminy
Moa azo antenaina fa ny Tily
No hitarika hanao hoe:
Ny aiko ny saiko no ampiasaiko
Tsy an-tery fa ny hery anatiko ao
Hanompoako Anao doria

MAMINDRA RODOBE
1.Rehefa lasa mamindra rodobe ##
Ny antoko tily manarak’arabe ##
Manakoako ny hira faly ery,
Fa sambatr’izy miara-dia ##
Manakoako ny hira faly ery
Fa sambatr’izy miara-dia ##

Isan'andininy
La,la, la, la, la, la #
La,la, la, la, la, la #
La,la, la, la, la, la, la, la ##
La,la, la, la, la, la #
La,la, la, la, la, la #
La,la, la, la, la, la, la, la ##

2.Mirefodrefotra arindran’isa roa ! ##
Famindran-dahy matanjaka tokoa ##
Mivatravatra, mavitrik’izy reo
Entanin-kira maneoeo ##
Mivatravatra, mavitrik’izy reo
Entanin-kira maneoeo ##

3.Izay lalovany asa loatra lah’ ##
Mirangaranga fa tamy ry zalah! ##
Manara-maso …, mitsiriritra angah’
Ho tily sambatr’ho any an-tsah’ ##
Manara-maso …, mitsiriritra angah’
Ho tily sambatr’ho any an-tsah’ ##

Fanamariana: Soloina Tehaka ny #.
MIAINGA NA RATSY NY ANDRO


1.Miainga na ratsy ny andro,
Zakaina tokoa ny hain’andro,
Mitety havoana sy saha,
Mihira milalao andao andao.

Isan'andininy
Tanora ise
Avy ange
Hiara-dia
Fa mahasoa
Tokoa tokoa
Ny fiainana ao
An-dasy ao
Mitety havoana sy saha
Mihira milalao Miova araka ny and
Andao! Andao!

2.Miasa manorin-tanàna
Famaky no hany fiasana
Mikiry ny saina mazoto
Mihira milalao
Andao! Andao!

3.Jereo trano madio
Zahay no manorina an’io
Ka eo miara-miana
Mihira, milalao,
Andao! Andao!

4.Mianatra mamelon-tena:
Mahandro reh’f’avy mian-tsena,
Mifarombadrombaka miasa,
Mihira, milalao
Andao! Andao!

5.Fianarana zavatra maro
No tena andaniana ny andro
Rehefa miala-voly
Mihira, milalao
Andao! Andao!

6.E! izany manao afon-dasy
Mirehitra ny dihy gasy
Lamako sy hiaka sy hehy
Mihira, milalao
Andao! Andao!

7.Torovana ka ‘ndeh’hatory
Indreo izahay fa mivory
Miantso ny Tompo: misaotra
Ny Ray an-danitra ao.


NY FIAINANA AO AN-DASY

1.Ny fiainan' ao an-dasy dia mahafinaritra
Ny lasy dia mahafinaritra (bis)

2.Ny fiainan’ ao an-dasy dia mahatrotraka
Ny lasy dia mahatrotraka (bis)

3.Ny fiainan’ ao an-dasy dia mahasambatra
Ny lasy dia mahasambatra (bis)

4.Ny fiainan’ ao an-dasy dia mampianatra
Ny lasy dia mampianatra (bis)
RAHA HIFANDAO

1.Raha hifandao isika izao
Moa dia ho kivy fo tokoa
O sanatria fa andrandrao
Ny mbola hihaona soa

Isan'andininy 
Mandra-pihaona ihany re
Veloma soa zareo
Hifankahita indray anie,
Masina hianareo.

2.Ny tanan-tsika mifandray
Mifampitohy izao
Mampita ny fitia iray
Am-po mitempo ao

3.Ny tompo mampifankatia
Sy tena mampiray
Anie hitantanana ny dia
Ka hampihaona indray.

TILY AHO KA MATOKIA

1.Efa reko (ela) hatry ny ela be ny antsonao ry taniko
Ary tsapako tokoa izao 'zany hetahetanao
Fa vonona aho ny hanasoa anao
Ry tany tiako, mamiko !!!
Fa tily aho ka matokia ianao
Ny aiko re no fetrako

2.Ianao ry ('lay) fiangonako, mila olom-baovao
Feno hery sady vonton'ny fanahy
Ka hijoro tena sahy
Raha asa fitoriana no atao, dia efa vonona aho izao
Fa tily aho ka matokia ianao
Ny aiko re no fetrako
TILY ANDEHA HILASY
1.Tily andeh hilasy ka velon-kira fa hilalao
Miara-mientana mantsy fa tsy mba misy mifandao
Na dia lavitra aza ny lalan-kely mbola ho aleha
Tily ka tsy mba kivy n’avy aza ny oram-be!

Hiran-tily manako toy ny lamako tsy mba miato
Tily andeh hilasy ireo ka mifalifaly fo

2.Tily miara-mamindra ka he mirindra fa hilalao
Lasy mifindrafindra tsara indrindra no atao
Na de mideza aza ny fiakarana zay mbola aleha
tily mihirahira na aty ala maizimbe.

Hiran-tily manako toy ny lamako tsy mba miato
Tily andeh hilasy ireo ka mifalifaly fo


TSIKITSIKY IHANY

1.Mahagaga ihany izato fihetsik'isika eto an-tany
fa mifanaratsy mifanakina hatrany hatrany
raha mba miasa dia mba tiana hitsongoloka izany
raha tsy matanty dia harary loha ny hafarany

Isan'andininy
Tsikitsiky tsikitsiky tsikitsiky ihany
Eny, tsiky ihany (Eny, tsiky ihany)
fiainam-pifaliana mahaliana tena tiana
vokatr'izany (Fo falifaly)
Fo falifaly, ravo hatrany
Eny, ravo hatrany
Mitsononoika ery ny fiainana*

2.Raha mba mihomehy dia lazaina fa be vanivany
Maontina anefa dia ambara ho konjo avy hatrany
raha misariaka dia lazaina fa tena vinany
be tsy miteny tena olona miavona izany!!!

3.Aza mba kivy amin'izay fanenjehana anao e
Tsy mba misy re ny tsiny tsy nety natao e
Raha sendra ny kina eritreroto so marina izany o
Eto amin'ny tsiky tsiky ihany ny fiainan'an-tany o
* Miverina in-droa @ andininy farany.
Handeha ho aiza ianareo

1.‘Ndeh’ho aiza ianareo,
No faly, miramirana sy mailamailaka?
Lazao!
Ho any an-tsah’izahay,
Hilalao, hilalao, hilalao, hilalao, hilalao, reroy
Koa andeha ry zareo hiaraka aminay
Ho finaritra tokoa ianareo reroy

2.Mba tantarao anay
Izay atao ao an-dasy ao no mahafinaritra?
Lazao!
Hilalao izahay, mikorana koa
Kojakoja trano bongo no atao reroy
Koa andeha ry zareo hiaraka aminay
Ho finaritra tokoa ianareo reroy.
LA RIRETTE
Janneton prend sa faucille 

La rirette la rirette 

Janneton prend sa faucille

Pour aller couper les jonc 

Pour aller couper les jonc

En chemin elle rencontre

La rirette La rirette 

En chemin elle rencontre 

4 jeunes et beaux garçons 

4 jeunes et beaux garçons 

Le premier le plus timide

La rirette La rirette 

Le premier le plus timide

Lui chatouilla le menton 

Lui chatouilla le menton 

Le 2° un peu moins sage

La rirette La rirette 

Le 2° un peu moins sage 

La coucha sur le gazon 

La coucha sur le gazon

 Le 3° encore moins sage 

La rirette La rirette 

Le 3° encore moins sage 

Lui souleva le jupon 

Lui souleva le jupon

Ce que fit le 4° 

La rirette La rirette 

Ce que fit le 4° 

N'es pas dit dans la chanson 

N'es pas dit dans la chanson 

La morale de cette histoire

La rirette La rirette 

La moral de cette histoire 

C'est qu'les hommes sont des cochons

C'est qu'les hommes sont des cochons 

La morale de cette morale

La rirette La rirette

La morale de cette morale 

C'est qu'les femmes aime les cochons 

C'est qu'les femmes aime les cochons
ATRIKA
La la la la la la

1) Ranonando vao maraina

Eo am-piakaran-tsaina

No nanombohako ny lasiko

Iantrehako ny ho aviko

2) Danik'andro mahamay

No an-tampon-dohanay

Nanovozam-pahalalana

Teny ankalamanjana

3) Efa alina mangina

Tena tony sady sina

No niatrika ny lanitra

Nisaotra an'Andriamanitra

Ref Ny tontolo andro ao an-dasy

Tsy sekoly an-taratasy

Fa sekolin'ny fiainana
La la la la la la la


OMEO FO MINO
Ray ô tariho

Sy hamasino

Mba sakambino

Zahay zanakao

Hianao ry Rainay
No antenainay

Hambombanay

Omeo fo mino

Tsy hanadino

Anao ry Rainay

Ho mandrakizay

Jeso ô Mpamonjy

Ry Mofon’aina

O mba vokiso

Ny fanahinay

Fa manantena

Ny famonjena

Hatolotrao

Omeo fo mino

Tsy hanadino

Anao ry Rainay

Ho mandrakizay

O ry fanahy

Fanahin’ny Ray

Bitsibitsiho

Ny fanahinay

O mba tsilovy

Dia mba arovy

Zao làlanay

Omeo fo mino

Tsy hanadino

Anao ry Rainay

Ho mandrakizay
